
ҒТАМР: 87.53.13

«KAZECOPROM» ЖШС ҚТҚ ПОЛИГОНЫНДА ӨНДІРІС ЖƏНЕ 
ТҰТЫНУ ҚАЛДЫҚТАРЫНЫҢ ЖИНАҚТАЛУЫН ТАЛДАУ

А.К. Таскарин, А.Б. Калиева, М.О. Қабдолла, 
А.А. Биткеева, З.М. Сергазинова

 «Торайгыров университет» коммерциялық емес акционерлік қоғамы,
Павлодар, Қазақстан 

Аңдатпа

Бұл мақалада Қазақстанның 
солтүстік-шығысында, Республиканың 
индустриялық орталықтарының 
бірі Павлодар қаласында орналасқан 
«KazEcoProm» ЖШС қатты 
тұрмыстық қалдықтар полигонын-
да (бұдан əрі – ҚТҚ) қалдықтардың 
жинақталуының талдауы ұсынылған. 
Сонымен қатар, Павлодар облысын-
да қатты тұрмыстық қалдықтарды 
қалыптастыратын мыңға жуық 
өнеркəсіптік кəсіпорын жұмыс 
істейді. Жұмыста өндірістік про-
цесстер мен тіршілік ету процесі 
нəтижесінде қалыптасатын өндіріс 
пен тұтыну қалдықтарының ҚТҚ поли-
гонына келіп түсетін көлеміне талдау 
жүргізілді. Талдау жасауда полигонға 
түсетін қалдықтардың түрлері: 
қатты тұрмыстық қалдықтар, 
құрылыс пен кұл-қоқыс қалдықтарының 
көлемдері қарастырылды. Сондай-ақ 
полигонның санитариялық талаптарға 
сай қызметін іске асыруы саралан-
ды. Жұмыста зертеу нəтижесі бой-
ынша қалдықтардың жинақталуы мен 
орналастыру жағдайы көрсетілген: 
2020 жылғы 1 шілдедегі жағдай бой-
ынша жинақталған қалдық көлемі 
мен полигонның жобалық қуаты салы-
стырылып, полигонда 2020-2023 жж. 
қалыптасатын қалдықтардың жылдық 
көлемі, олардың сақталу мен сұрыпталу 

көлемі берілген. Алынған деректер 
ҚТҚ полигондарында қалдықтарды 
сақтау мен жинау нормативтері жəне 
санитариялық қағидалардың сақталуын 
айқындау кезінде пайдаланылуы мүмкін.

Түйінді сөздер: ҚТҚ полигоны, қатты 
тұрмыстық қалдықтар, күл-қоқыс 
қалдықтары, құрылыс қалдықтары, 
қалдықтар қалыптасуы, жинақталуы 
мен орналастырылуы.

Кіріспе 
Антропогендік экожүйе ретінде 

қаланың қызмет етуінің ажырамас бөлігі 
өндіріс жəне тұтыну қалдықтарының 
түзілуі болып саналады [1]. Бұл 
қалдықтардың көлемі жылдан жылға 
артып келеді жəне бұл процесс қаланың 
көлеміне, оның халқының санына 
жəне онда шоғырланған өндірістердің 
ерекшеліктеріне байланысты. Қазіргі 
уақытта тұрмыстық қалдықтардың 
басым бөлігі қандай да бір қайта 
өңдеуге жіберілмейді жəне қайта 
пайдалануға ұшырамайды, осы себеп-
тен олар сақтау полигондарына неме-
се рұқсат етілген жəне рұқсат етілмеген 
қоқыс орындарына жинақталады. 
Бірақ бұл процесс қоршаған ортаның 
экологиялық жағдайын қиындатады, 
халық денсаулығына елеулі қауіп 
төндіреді, сондай-ақ əлеуетті қайталама 
ресурстардың қайтарымсыз шығындары 
есебінен экономикалық залалға əкеліп 
соғады. Осы зардаптардың алдын алу 

DOI: 10.52301/1684-940X-2022-1-24-31

үшін қатты тұрмыстық қалдықтарға 
арналған полигондарда қалдықтарды 
жинақтау мен сақтау міндетті түрде 
Қазақстан Республикасының заңдарына, 
нормативтік құжаттарына жəне 
санитарлық қағидаларға сай жүзеге асы-
рылуы тиіс [2–4].

Қазақстан бойынша жыл сайын 5–6 
млн тоннаға жуық қатты тұрмыстық 
қалдықтар қалыптасады. Қалдықтардың 

жай-күйі 2016–2020 жж. ҚР Ұлттық 
статистика бюросының жылдық 
есептерінде берілген, яғни республи-
ка аумағында тұрмыстық қалдықтардың 
қайта өңделуі мен кəдеге жаратылуы 
жалпы көлемнің тек аз бөлігін алып 
жатқанын көрсетті 1-кесте) [5]. Бұл 
көрсеткіштер қайта өңделу мəселесінің 
енді ғана қолға алынып келе жатқанын 
айқындайды. 

Жыл Қалыптасқан ҚТҚ көлемі, 
мың т

Қайта өңделген ҚТҚ 
%-ы

Қайта өңделген ҚТҚ 
көлемі, мың т

2016 5400,9 2,5 140,3
2017 4864,3 9 440
2018 4319,2 11,5 497,1
2019 4736,6 14,8 705,2
2020 4551,7 19 868,9

     Кесте 1. Республика бойынша қайта өңдеу жағдайы

ҚР Экологиялық кодексінің 
38-бабының 1-тармағында қоршаған 
ортаға əсер ететін антропогенді 
əсерлердің қатарына қалдықтардың 
жинақталу мен көму лимиттері енгізіліп, 
осы Кодекстің 41-бабы бұл мəселеге 
толық тоқталады.

Сондықтан қоршаған орта үшін ҚТҚ 
полигонында қалдықтарды қауіпсіз ор-
наластыру мəселесі өзекті болып та-
былады. Осыған байланысты зерттеу 
«KazEcoProm» ЖШС мысалында Пав-
лодар қаласындағы ҚТҚ полигонын-
да өндіріс жəне тұтыну қалдықтарын 
жинақтау жағдайын талдау мақсатында 
жүргізілді.

Зерттеу материалдары мен əдістері
Қазақстанда басты индустриялық 

орталықтарының бірі – Павлодар 
қаласы, себебі бұл аймақта 1000 жуық 
өнеркəсіптік кəсіпорындары орналасқан 
жəне ел бойынша өнеркəсіптің 7,8 % 
қамтиды [6].

Қатты тұрмыстық қалдықтарға 
арналған полигонның (ары қарай – по-

лигон) орналасқан жер телімінің ауданы 
56,8365 га құрайды. Полигон 

Павлодар қаласының орталық 
өнеркəсіптік ауданында орналасқан, со-
нымен қатар:

- ауыл шаруашылығы алқаптарынан 
10 км;

- айналма автожолынан 100 м;
- оңтүстік су бөгетінен 14,5 км;
- Ертіс өзенінен 10 км қашықтыққа 

алыс орналастырылған.
Полигонның оңтүстігінен автожол 

өтеді, одан кейін – бос жер; солтүстігінен 
700 м теміржолдар өтеді, одан əрі – бос 
жер, одан əрі 0,8 км қашықтықта – зи-
рат; батысынан – бос жер, шығысынан 
Павлодар-Успенка автожолы мен 1 км 
қашықтықта «Березка» саяжай алқабы 
орналасқан. Ең жақын тұрғын үй ала-
бы полигонның оңтүстік жағында 3,2 км 
қашықтықта тұр. 

Полигон үшін санитариялық қорғау 
аймағының нормативтік мөлшері 1000 
метрді құрайды (1-сурет). Полигон 
өндірістік объектілердің санитариялық 
жіктемесі бойынша I сыныпқа [7] жəне 

ҚР Экологиялық кодексінің [8] 12-бабы-
на сəйкес Қоршаған ортаға жағымсыз 
əсер ететін объектілердің санаттары 
бойынша І санатқа жатады. Сондай-

ақ, полигон Экологиялық кодекстің 
348-бабы бойынша үшінші сыныпқа 
жатқызылады [8].

Сурет 1. Кəсіпорынның орналасқан карта-схемасы

ҚТҚ полигонының жалпы ауданы 
56,8365 га қамтиды. Полигонға жылы-
на 365 күн қалдықтар қабылданады. 
Павлодар қаласының қатты тұрмыстық 
қалдықтарына арналған полигон 50 
жылға жуық жұмыс істейді. Полигонның 

бүкіл жұмыс істеу кезеңінде жиналатын 
қалдықтардың құрамы мен саны бой-
ынша нақты деректер жоқ. 01.07.2020 
жылға полигонда 2410816,215 тонна 
қалдық жинақталған (2-сурет).

Сурет 2. ҚТҚ полигонында қалдықтардың жинақталуы

Зерттеу нəтижелері
Кəсіпорын қызметінің түрі: 

қалдықтарды қабылдау, қоймалау, 
тығыздау жəне оқшаулау. Павлодар 
қаласының полигонына қатты тұрмыстық 
қалдықтар, күл-қоқыс қалдықтары, 
құрылыс қалдықтары мен қатты 
төсемдерден қалыптасатын қалдықтар 
қабылданады. Бұл ретте санитариялық 
қағидаларға [7] сəйкес полигонға 
қабылданатын құрылыс қалдықтары 
оқшаулағыш жəне тығыздағыш мате-
риал ретінде пайдаланылады. Макула-

тура, қағаз, картон, пластик, полиэти-
лен, үй тұрмысындағы электронды жəне 
электрлік жабдықтардың қалдықтары 
кейіннен қалпына келтіру немесе қайта 
өңдеу немесе кəдеге жарату жөніндегі 
операцияларды жүзеге асыратын үшінші 
тұлғаларға беру мақсатында қауіпсіз 
сақтаудың жекелеген алаңдарында 
жинақталады.

2017–2019 жж. кəсіпорынның 
өндірістік қызметінің серпініне қысқаша 
талдау 2-суретте көрсетілген.

Сурет 3. Негізгі қалдықтардың пайда болуымен соңғы үш жылдағы кəсіпорынның 
өндірістік қызметінің динамикасы (2017–2019 жж.)

Қатты тұрмыстық қалдықтар 
құрамында қағаз, пластмасса, ағаш 
қалдықтары, полимер қалдықтары 
бар. Полигонға қабылданатын ҚТҚ 
көлемі жылына 165000 тоннаны 
құрайды. Полигонның қызмет атқару 
барысында одан жылына 1,5 т қатты 
тұрмыстық қалдықтар түзіледі. Күл 
қоқыстарының құрамында кремний, 
темір, магний, алюминий, кальций 
оксидтері, саз минералдары (каоли-
нит), көмір қалдықтары жəне т.б. бар. 
Құрылыс қалдықтарының құрамында 

негізінен бетонның сынығы, сынған 
кірпіш, жөндеу қалдықтары, құрылыс 
конструкцияларының қалдықтары 
жəне т. б. бар. Қабылданатын құрылыс 
қалдықтарының жылдық мөлшері 18000 
т құрайды. Қатты төсемдерден тер-
риторияны жинаудан қалыптасатын 
қалдықтарының құрамында негізінен 
құм, ұсақ қоқыс жəне т. б. бар. Жылдық 
мөлшері 10000 т құрайды. Полигонның 
жоспарланған өндірістік қуаты 2-кесте-
де көрсетілген.

«KazEcoProm» ЖШС қалдықтарды 
орналастыру объектісінің (ҚТҚ 
полигонының) сипаттамасы:

1) Жобалық қуаттылығы – 5,0 млн т;
2) Санитарлық-қорғау аймағы 

шегіндегі табиғи объектілер, 5 км 
радиустағы ерекше қорғалатын 
аумақтар – 5 км радиуста қорықтар мен 
қорықшалар жоқ;

3) Қоршау – жоқ;
4) Жарықтандыру – бар;
5) Инженерлік құрылыстар:
- қорғаныш – шұңқыр түріндегі 

қоршау;
- сүзілуге қарсы – сүзгіге қарсы экран 

ретінде қалыңдығы 19,5 м құрайтын саз-
ды негіз қолданылады;

6) техникалар – 5 бульдозер;
7) Кіріс радиометриялық бақылаудың 

болуы – радиометриялық бақылау актісі;
8) Объектіні пайдаланудың жобалық 

технологиясын сақтау – сақталады;
9) Бақылау ұңғымалары мен бақылау 

жүйелерінің болуы – 6 бақылау 
ұңғымасы бұрғыланды.

Полигонға қабылданатын 
қалдықтардың жалпы мөлшері жы-
лына 195001,5 т құрайды. Бұл ретте 
жылына 68395,5 т қалдық полигонда 
орналастырылуға жатады, оның ішінде:

- сұрыптаудан кейінгі ҚТҚ-ның кəдеге 
жаратылмайтын бөлігі – 38395,5 т. 

- құрылыс қалдықтары – 18000 т;
- қатты төсемдерден қалыптасқан 

қалдықтар – 10000 т;
- күл-қоқыс қалдықтары – 2000 т. 
ҚТҚ сұрыптау нəтижесінде пай-

да болған қалдықтар жылына 126606 
т құрайды, оның ішінде: қағаз – 57751 
т, пластмасса – 46200 т, электрондық 
жəне электр жабдығы – 9719 т, тамақ 
қалдықтары – 12936 т. Экологиялық 
кодекстің 320 бабы 2-тармағына сəйкес 
қалдықтар кəдеге жарату, қайта өңдеу, 
сондай-ақ қайта өңдеуге немесе кəдеге 
жаратуға жатпайтын қалдықтарды жою 
жөніндегі операцияларды жүзеге асыра-
тын үшінші тұлғаларға берілгенге дейін 
алты айдан аспайтын мерзімде қауіпсіз 
уақытша сақтауға жатады.

Өндіріс жəне тұтыну қалдықтарын 
уақытша сақтау шарттары мен 
мерзімдері бұзылған жағдайда, мұндай 
қалдықтар түзілген кезінен бастап 
орналастырылған болып танылады. 
Қалдықтарды орналастыру нормативтері 
3-кестеде берілген.

   Кесте 2. «KazEcoProm» ЖШС Павлодар қ. ҚТҚ полигонының жоспарланған 
өндірістік қуаты

Атқарылатын істің атауы
Жылдар

2020 2021 2022 2023
Жинақталған ҚТҚ көлемі, тонна 165001,5 165001,5 165001,5 165001,5
Қалыптасқан күл-қоқыс қалдықтарының көлемі, 
тонна

2000 2000 2000 2000

Құрылыс қоқысының пайда болу көлемі, тонна 18000 18000 18000 18000

Территорияда топырақ-құм қалдықтарының  
қалыптасқан көлемі, тонна

10000 10000 10000 10000

Барлығы 195001,5 195001,5 195001,5 195001,5

     Кесте 3. 2020–2023 жылдарға арналған «KazEcoProm» ЖШС Павлодар қ. ҚТҚ по-
лигоны үшін өндіріс жəне тұтыну қалдықтарын орналастыру нормативтері

Атауы Қалыптасуы, 
жылына тонна

Орналастырылуы, 
жылына тонна

Басқа кəсіпорындарға 
берілген қалдықтар, 

жылына тонна
1 3 2 4
Барлығы: 195001,5 48395,5 126606***

оның ішінде өндіріс 
қалдықтары 20000,0 - -

тұтыну қалдықтары 175001,5 48395,5 126606***

Қалдықтар түрі бойынша:

Қатты тұрмыстық 
қалдықтар 165001,5 38395,5** -

Қатты төсемдерден 
қалыптасқан қалдықтар 10000,0 10000,0 -

Кұл-қоқыс қалдықтары 2000,0* - -

Құрылыс қалдығы 18000,0* - -

* – оқшаулағыш қабат ретінде пайдалану
** – сұрыптаудан кейін тұрмыстық қалдықтардың кəдеге жаратылмайтын бөлігі
*** – ҚТҚ сұрыптаудан қалған қалдықтар (қағаз – жылына 57751 т; пластмасса – жылына 46200 
т; электрондық жəне электр жабдығы - жылына 9719 т; тамақ қалдықтары – жылына 12936 т

Қорытынды 
Тұрмыстық қатты қалдықтар полиго-

ны «KazEcoProm» ЖШС қалдықтарды 
орналастыру объектісінде өндіріс 
пен тұтыну қалдықтарын орналасты-
ру мəселесін талдауда мына нəтижелер 
алынды: 

- ҚТҚ полигонының 01.07.2020 
жылғы 2410816,215 тонна жинақталған 
қалдық жобалық қуаттылығы 5 млн. 
тоннадан аспайды;

- полигонда қалыптасатын 
қалдықтардың жылдық көлемі 195 
мың тоннаны құрады, оның ішінде 
қалыптасатын 165 мың т қатты 
тұрмыстық қалдықтардың сұрыпталған 
126,6 мың тоннасы басқа кəсіпорындарға 
жіберіледі;

- ҚТҚ полигоны өз қызметін ҚР 
Экологиялық кодексі мен өндіріс жəне 
тұтыну қалдықтарын жинау, пайдалану 
мен көмуге қойылатын Санитариялық 
талаптарға сай жүзеге асырады.

Анализ состояния сбора отходов 
производства и потребления на поли-

гоне ТБО ТОО «KazEcoProm» 

Аннотация
В данной статье представлен ана-

лиз сбора отходов на полигоне твердых 
бытовых отходов (далее – ТБО) ТОО 
«KazEcoProm», расположенном на севе-
ро-востоке Казахстана, в  одном из ин-
дустриальных центров республики в го-
роде Павлодаре. Кроме того в Павлодар-
ской области функционируют около ты-
сячи промышленных предприятий, обра-
зующих твердые бытовые отходы. В ра-
боте проведен анализ количества отхо-
дов производства и потребления, образу-
ющихся в результате производственных 
процессов и процессов жизнедеятель-
ности, поступающих на полигон ТБО. 
В ходе анализа были рассмотрены виды 
отходов, поступающих на полигон: объ-
емы твердых бытовых, строительных 
и мусорных отходов. Также предусмо-
трено осуществление деятельности по-
лигона ТБО в соответствии с санитар-
ными требованиями. Также проанализи-
рована реализация полигоном деятельно-
сти, отвечающей санитарным требова-
ниям. В работе по результатам иссле-
дования отражены условия накопления 
и размещения отходов: сопоставлены 
объем накопленных отходов и проектная 
мощность полигона по состоянию на 1 
июля 2020 года, приведены годовые объ-
емы отходов, образующихся на полиго-
не в 2020-2023 гг., объемы их хранения и 
сортировки. Полученные данные могут 
быть использованы при определении со-
блюдения нормативов хранения и сбора 
отходов, а также санитарных правил 
на полигонах ТБО.

Ключевые слова: полигон ТБО, твер-
дые бытовые отходы, золошлаковые от-
ходы, строительные отходы, формиро-
вание, накопление и размещение отхо-
дов.

Analysis of the status of production 
and consumption waste collection at the 

KazEcoProm LLP landfi ll

Summary
This article presents an analysis 

of waste collection at the landfi ll of 
municipal solid waste (hereinafter - 
MSW) LLP «KazEcoProm», located in 
the north - east of Kazakhstan, in one 
of the industrial centres of the country 
in the city of Pavlodar. In addition, in 
the Pavlodar region there are about one 
thousand industrial enterprises generating 
municipal solid waste. In the paper, the 
analysis of the amount of production and 
consumption waste generated by industrial 
processes and life processes that arrive at 
the landfi ll. The analysis considered the 
types of waste entering the landfi ll: volumes 
of municipal solid waste, construction and 
ash and slag waste. It also provided for 
the implementation of landfi ll activities in 
accordance with sanitary requirements. The 
implementation of activities of the landfi ll 
that meet the sanitary requirements is also 
analysed. The work refl ects the conditions 
of accumulation and disposal of waste: 
the volume of accumulated waste and the 
design capacity of the landfi ll as of July 1, 
2020 is compared, the annual volume of 
waste produced in 2020-2023, the amount 
of their storage and sorting are given. The 
data obtained can be used in determining 
compliance with waste storage and 
collection standards as well as sanitary 
regulations at landfi lls. 

Key words: landfi ll, solid household 
waste, ash and slag waste, construction 
waste, formation, accumulation and 
disposal of waste.

